BAGLORIAETH CYMRU UWCH
HER DINASYDDIAETH FYD-EANG

Nodyn i ymarferwyr:








Ar ôl cwblhau eu gweithgareddau GECTCA, disgwylir i'r disgyblion weithio ar arddangos y sgiliau y maent wedi eu dysgu mewn Cynhadledd Dewisiadau Byd-eang.  





Er y bydd y disgyblion yn gweithio gydag eraill er mwyn gwneud eu dewisiadau ar gyfer y Gynhadledd Dewisiadau Byd-eang, mae'n rhaid i'w cyfraniad fod yn un unigol.





Mae'r llyfryn hwn yn cynnwys awgrymiadau ynglŷn â sut allant fynd i'r afael â'u cyfraniad unigol.  Ni fydd disgyblion mwy abl efallai angen y gefnogaeth/arweiniad a amlinellwyd ar gyfer DD2 (Creadigrwydd ac Arloesedd), felly bydd angen i athrawon ddefnyddio'u disgresiwn a defnyddio'r deunyddiau mewn modd perthnasol.





Ar yr adeg hwn gall fod yn briodol i ddisgyblion gynnal archwiliad o sgiliau er mwyn eu cynorthwyo i wneud y dewisiadau personol sy'n briodol iddyn nhw.  Gallai eu dewis ar gyfer y Gynhadledd Dewisiadau Byd-eang eu helpu i ddatblygu sgiliau newydd a'u helpu i ffocysu wrth ysgrifennu eu Hadolygiad Personol ar ddiwedd yr Her Dinasyddiaeth Fyd-eang.





Tasg 9 Cynhadledd Dewisiadau Byd-eang





Yn dilyn y gwaith GECTCA yr ydych wedi ei wneud wrth baratoi ar gyfer Y Safbwynt Personol, byddwch wedi dangos dealltwriaeth gritigol a/neu empathi â safbwyntiau gwahanol ynglŷn â'r mater byd-eang a ddewiswyd gennych..  





Byddwch nawr yn barod i weithio ag eraill ar ffurfio dulliau posibl ar gyfer mynd i'r afael â'r mater byd-eang a ddewiswyd gennych.





Byddwch yn cyfathrebu'r dulliau hyn yn greadigol ac arloesol mewn 


Cynhadledd Dewisiadau Byd-eang





Wrth baratoi eich cyfraniad at y Gynhadledd Dewisiadau Byd-eang, byddwch yn gweithio ag eraill ar gyfer:





cynhyrchu a gwerthuso syniadau ynglŷn â sut i fynd i'r afael â'r mater byd-eang;





dewis a gweithredu un syniad;





cymhwyso technegau datrys problemau a gwneud penderfyniadau priodol;





cynhyrchu deunyddiau ac adnoddau i'w defnyddio yn y gynhadledd.





Gallai cyfraniadau i'r Gynhadledd Dewisiadau Byd-eang fod yn un o'r canlynol:








prif araith 10 munud;





cyflwyniad llafar byr 5 munud wedi'i ategu gan gyfraniad ychwanegol mewn fformat priodol, e.e. clip ffilm, drama, cân, animeiddiad;





papur cynhadledd yn cynnwys o leiaf 500 gair yn cynnwys argymhellion allweddol i'w trafod yn y gynhadledd.





Y Gynhadledd Dewisiadau Byd-Eang





9.1 Prif Araith





Beth yw prif araith?





Fel arfer mae gan brif araith bwrpas penodol:





Fel arfer caiff ei thraddodi er mwyn sefydlu naws sylfaenol a chrynhoi negeseuon allweddol cynhadledd.





Os byddwch yn dewis traddodi prif araith, mae'n rhaid iddi bara o leiaf 10 munud.











Cynulleidfa a Phwrpas





Cynulleidfa: DD1, DD2, DD4





Mae'n rhaid i'ch prif araith chi gael ei hanelu at eich cynulleidfa benodol chi, felly mae'n rhaid i chi sefydlu pwy fydd eich cynulleidfa, e.e. cynhadledd o'ch cyfoedion yn eich ysgol/coleg eich hun neu gynhadledd gyffredinol o fyfyrwyr o sefydliadau addysgol eraill..





Pwrpas:





Penderfynwch ar bwrpas eich prif araith, e.e. 





Pa effaith ydych eisiau i'ch prif araith ei gael ar eich cynulleidfa?





Er enghraifft, 





Ai pwrpas eich prif araith fydd creu mwy o ddiddordeb ymysg eich cynulleidfa ynglŷn ag agwedd benodol o'ch mater byd-eang penodol?





A fydd eich araith yn addysgiadol neu'n addysgol?





A fydd hi'n araith fydd yn cymell eich cynulleidfa i weithredu mewn rhyw fodd ar ôl iddynt ei chlywed?





Ysgrifennu eich prif araith i siwtio eich cynulleidfa a'i phwrpas: DD2, DD3, DD4





Fel rhan o'ch proses gynllunio, dylech wylio, gwrando ar  neu ddarllen sampl o Brif Areithiau a draddodwyd i amrywiol gynulleidfaoedd.





Dynodwch sut gynulleidfa a pha bwrpas oedd i'r Brif Araith, ac archwiliwch y technegau a ddefnyddiodd yr awduron.





Cofiwch: byddwch yn traddodi eich araith gerbron cynulleidfa fyw a dim ond un cyfle fydd gennych i gyflwyno eich neges, felly sicrhewch ei bod yn gofiadwy.





Wedi i chi benderfynu ar bwrpas eich araith a'ch bod wedi dynodi eich cynulleidfa, rydych yn barod i ddrafftio eich araith.





Mae'n rhaid i chi ymddangos yn gredadwy, gwrthrychol, gwybodus a pherswadiol.











Fel rhan o'ch gwaith cynllunio, cofiwch bod eich cyflwyniad yn berfformiad byw, felly mae'n rhaid i chi fod yn ymwybodol o amseru a chyflymder a'ch perthynas/rhyngweithio gyda'ch cynulleidfa.  





Dylech ddefnyddio Cymraeg Safonol drwyddi draw a sicrhau bod strwythur eich brawddegau, atalnodi a'ch sillafu yn gywir..





Cyflwyniad: 


Byddwch yn gryno - efallai 1-2 funud. 


Cyfarchwch eich cynulleidfa.


Bydd bachyn effeithiol yn dal sylw eich cynulleidfa, cysylltwch â hwy fel grŵp a'u cymell i wrando arnoch yn ofalus.


Cymerwch eich amser i greu'r effaith a ddymunir.  Meddyliwch am gyflymder a naws.  


Ysgrifennwch nodiadau fydd yn helpu eich cyflwyniad, e.e. [seibiant] pan fyddwch eisiau eiliad i greu effaith.





Cyngor ar gyflwyno: 


Edrychwch yn hyderus.  Er mwyn gwneud hyn, sefwch gyda'ch traed 15-30 cm oddi wrth ei gilydd.  Bydd hyn yn rhoi cydbwysedd i'ch corff a byddwch yn edrych yn fwy naturiol a hyderus.  


Cyn i chi siarad, edrychwch ar eich cynulleidfa, dewiswch rai wynebau cyfeillgar, gwnewch gysylltiad â'r llygaid ac ewch amdani.


Defnyddiwch lais uchel, clir a hyderus.


Efallai y byddwch eisiau cynnwys profiad personol neu hanesyn yn gynnar yn eich araith, oherwydd fel arfer rydych yn fwy hyderus wrth adrodd stori, felly bydd hyn yn eich helpu i ymlacio a gorchfygu unrhyw bryder yr ydych efallai yn ei deimlo wrth gychwyn eich araith.





Cynllunio a drafftio eich prif araith: DD1, DD2, DD3, DD4





Wrth gynllunio a drafftio eich araith, sicrhewch bod eich araith yn rhesymegol yn ei datblygiad.  Bydd eich cynulleidfa yn ymateb yn well i wybodaeth sy'n cael ei chyflwyno mewn unedau eglur.





Cynlluniwch pob adran yn ofalus a gofyn i chi'ch hun pa effaith yr ydych eisiau ei greu a sut ydych eisiau i'ch cynulleidfa ymateb.  Sut fydd pob adran yn llifo o'r un flaenorol ac i'r un ddilynol?  Cysylltwch bob syniad â chysylltiadau a ddewisir yn ofalus.





Darparwch dystiolaeth gadarn, ond byddwch yn ddetholus wrth ddefnyddio ystadegau a data.  Bydd gormod yn golygu y bydd y gynulleidfa yn colli diddordeb yn eich dadl; bydd dim digon yn gwneud iddynt feddwl nad yw'n ddarbwyllol.





Defnyddiwch wybodaeth i gefnogi eich syniadau er mwyn egluro beth yr ydych yn credu ynddo a pham.  Cyflwynwch ddatganiadau barn cryf i'ch cynulleidfa ac yna cyfiawnhau ac ymhelaethu ar eich syniadau.  





Defnyddiwch amrywiaeth o dechnegau er mwyn cyflawni'r effeithiau a ddymunwch, e.e.





apelio at emosiynau a theimladau eich cynulleidfa drwy ddefnyddio iaith emosiynol;


defnyddio rhestrau tair rhan - e.e. tri rheswm, tri budd, tri gair emosiynol;


defnyddio ailadrodd er mwyn atgyfnerthu barn neu syniadau;


gofyn cwestiynau rhethregol;


defnyddio ansoddeiriau a berfau cryf;


defnyddio'r rhagenw ail berson 'chi' i gyfarch eich cynulleidfa ac i'w cynnwys yn uniongyrchol;


hiwmor (os yn briodol);


cymalau neu ddyfyniadau cofiadwy.








Fel rhan  o'ch cyflwyniad/perfformiad, defnyddiwch amrywiaeth o nodweddion paraieithyddol, e.e. wrth i chi gyflwyno pwynt newydd, symudwch neu ddefnyddiwch eich llaw i ddangos eich bod yn newid cyfeiriad neu gymryd cam tuag at y gynulleidfa. Bydd symud pwrpasol o unrhyw fath yn helpu i sicrhau osgo naturiol a hyderus.  





Amrywiwch naws a chyflymder eich cyflwyniad: cynyddwch y cyflymder i greu cyffro neu i gymell; arafwch i ychwanegu difrifoldeb, a chymerwch seibiant byr i greu effaith dramatig.  Fodd bynnag, peidiwch â chymryd gormod o seibiannau neu siarad yn rhy araf oherwydd bydd hynny'n annog eich cynulleidfa i fod yn oddefol ac yn ddifater ynglŷn â'ch neges.





. 














Casgliad: DD1, DD2, DD3, DD4





Wrth gynllunio eich casgliad, meddyliwch am bwrpas eich prif araith, e.e. Os ydych yn gobeithio am newid, mae'n rhaid i chi roi gobaith i'ch cynulleidfa y gallant wneud gwahaniaeth.





Adolygwch a gwerthuswch eich gwaith ysgrifennu.  A ydych wedi cyflawni eich nod?





 Ymarferwch gyflwyno eich prif araith ar eich pen eich hun ac yna i gynulleidfa 


      feirniadol gyfeillgar.





Addaswch eich cyflymder a'ch amseru yn unol â hynny a sicrhau ei bod yn para am o leiaf 10 munud.











Y Gynhadledd Dewisiadau Byd-Eang





9.2 Papur Cynhadledd 


Mae'n rhaid i'r Papur Cynhadledd gynnwys o leiaf 500 gair a chynnwys argymhellion allweddo i'w trafod yn y gynhadledd.














Pwrpas: DD1, DD3





Beth yw pwrpas y Papur Cynhadledd?





I ddechrau mae'n rhaid i chi sefydlu beth yw prif bwrpas a phryderon y Gynhadledd.  Beth yw ei thema ganolog?





Mae'n rhaid i'ch Papur Cynhadledd gael thesis neu bwrpas canolog a dylai fod yn berthnasol ac yn arwyddocaol i thema'r gynhadledd.





Dylai ofyn cwestiynau a chynnwys argymhellion allweddol i'w trafod yn y gynhadledd.





Gall ddadlau ynghylch pwynt penodol neu gall rannu canfyddiadau neu fewnwelediadau eraill o waith ymchwil yr ydych wedi ei wneud.





Yn bennaf oll, mae'n rhaid i'ch Papur Cynhadledd fod yn hygyrch a chlir.





Cynulleidfa: DD1, DD2, DD4





Bydd eich cynulleidfa yn gyfarwydd â thestun eich mater byd-eang.  Felly, bydd angen i chi eu darbwyllo eich bod yn gynrychiolydd credadwy a bod eich safbwynt a'ch syniadau ynglŷn â mater byd-eang penodol yn gywir.  





Mae'n rhaid i chi eu hargyhoeddi eich bod wedi gwneud gwaith ymchwil perthnasol a bod gennych ganfyddiadau a gwybodaeth bwysig i adrodd amdanynt.  





Mae'n rhaid i chi gefnogi eich argymhellion allweddol gyda digon o dystiolaeth ac ymchwil er mwyn darbwyllo eich cynulleidfa eich bod yn gredadwy.





Fformat:  Bydd eich Papur Cynhadledd naill ai'n ceisio darbwyllo eich cynulleidfa bod eich safbwynt neu eich syniadau ynglŷn â thestun penodol yn gywir neu bod gennych ganfyddiadau a gwybodaeth bwysig i adrodd amdanynt ynglŷn â gwaith ymchwil pwysig yr ydych wedi ei wneud.  DD3, DD4





Dylai eich papur gael dilyniad rhesymegol:


Dechreuwch gyda'ch damcaniaeth.


Sicrhewch eich bod yn cynnwys unrhyw wybodaeth bwysig fydd y gynulleidfa efallai ei hangen er mwyn deall y ddamcaniaeth.


Trafodwch eich dulliau ymchwil.


Cofnodwch eich canfyddiadau.


Trafodwch beth yw goblygiadau'r canfyddiadau hyn mewn perthynas â'ch testun.


Cyflwynwch eich casgliadau a'ch argymhellion.








Cynllunio, drafftio, adolygu, gwerthuso, ymarfer ac addasu: DD1, DD4





Cynlluniwch eich gwaith ysgrifennu gan gofio bod raid i chi ysgrifennu o leiaf 500 gair.


Ysgrifennwch eich drafft cyntaf.


Adolygwch a gwerthuswch eich gwaith ysgrifennu.  A ydych wedi cyflawni eich nod?


Addaswch ac ailddrafftio.


Ymarferwch gyflwyno eich Papur Cynhadledd ar eich pen eich hun ac yna i gynulleidfa feirniadol gyfeillgar.


Addaswch eich cyflymder a'ch amseru yn unol â hynny.








Y Gynhadledd Dewisiadau Byd-Eang





9.3 cyflwyniad llafar byr 5 munud wedi'i ategu gan gyfraniad ychwanegol mewn fformat priodol, e.e. clip ffilm, drama, cân, animeiddiad.





Dyma'r opsiwn sy'n rhoi'r hyblygrwydd mwyaf i chi i ddefnyddio a datblygu eich sgiliau creadigol ac arloesol (DD2) er mwyn cynhyrchu cysyniadau neu syniadau newydd, gwreiddiol ac arloesol er mwyn cyfleu eich dealltwriaeth o'ch mater byd-eang.. (DD4)


Defnyddiwch ddadansoddiad Cryfderau, Gwendidau, Cyfleoedd a Bygythiadau (DD2) er mwyn asesu a gwerthuso eich syniadau er mwyn eich helpu i wneud y dewis cywir ar gyfer eich cyflwyniad.  Bydd hyn yn eich helpu i ganfod unrhyw broblemau ac i ddadansoddi opsiynau, penderfyniadau ac atebion posibl. (DD1)


Myfyriwch ar eich proses benderfynu a chyfiawnhau eich dewis gan egluro eich rhesymau. (DD1)


Cynlluniwch eich syniadau terfynol, gan sicrhau eich bod yn cyfathrebu eich neges ac yn egluro i'ch cynulleidfa eich dealltwriaeth o'r mater byd-eang a ddewiswyd gennych. (DD3, DD4)


Arbrofwch gyda'ch syniadau a'u haddasu, gan sicrhau eu bod yn briodol i’ch cynulleidfa ac i'r pwrpas. (DD2)


Ymarferwch eich perfformiad ar eich pen eich hun ac yna i gynulleidfa gyfeillgar, ond beirniadol. (DD2, DD3)


Addaswch eich cyflymder a'ch amseru yn unol â hynny a sicrhau bod eich cyflwyniad yn para am o leiaf bum munud. 


Sicrhewch bod yr offer technolegol/llwyfannu/cerddorol y byddwch eu hangen efallai ar y dydd ar gael neu'n gydnaws â'ch anghenion. (DD1)





Bagloriaeth Cymru: Dinasyddiaeth Fyd-eang Uwch

